
Lënda:          Dërgohen raportet e monitorimit për vitin 2025

                              
MINISTRISË SË FINANCAVE 
                                                                                                                                                 
Tiranë
Në zbatim të Ligjit nr. 9936, datë 26.06.2008 “Për menaxhimin e sistemit buxhetor në Republikën e Shqipërisë”, të ndryshuar, Ligjit nr. 115, datë 03.12.2024 “Për buxhetin e vitit 2025”, Udhëzimit plotësues nr.2, datë 24.01.2025 “Për zbatimin e Buxhetit të vitit 2025”, Udhëzimit të Ministrisë së Financave, nr. 9, datë 20.03.2018 “Për procedurat standarte të zbatimit të buxhetit”, të ndryshuar dhe Udhëzimit nr.14 datë 30.05.2023 “Për procedurat standarde të monitorimit të buxhetit në Njësitë e Qeverisjes Qendrore”, Ministria e Drejtësisë ka kryer analizën e realizimit të fondeve buxhetore për vitin 2025. Kjo analizë është fokusuar në ecurinë e zbatimit të buxhetit për të gjitha programet buxhetore të institucionit, në përputhje me objektivat e përcaktuara dhe nivelin e arritjes së treguesve të performancës, duke synuar vlerësimin e eficiencës dhe efektivitetit në përdorimin e fondeve publike.
Gjatë vitit 2025, Ministria e Drejtësisë ka monitoruar fondet buxhetore për nëntë programe, si më poshtë:
1. Planifikim, Menaxhim dhe Administrim
2. Ndihma Juridike Falas
3. Publikime Zyrtare
4. Mjekësia Ligjore
5. Sistemi i Burgjeve
6. Shërbimi i Përmbarimit Gjyqësor
7. Shërbimet për Çështjet e Birësimeve
8. Shërbimi i Kthimit dhe Kompensimit të Pronave
9. Shërbimi i Provës
Realizimi i fondeve buxhetore për vitin 2025, sipas programeve të Ministrisw sw Drejtësisë, paraqitet në mënyrë të detajuar në tabelën e mëposhtme.

Paraqitja grafike e realizimi të buxhetit sipas zërave kryesorë të shpenzimeve
                               në mijë lekë




Në total për Ministria e Drejtësisë, për vitin 2025, fondet janë realizuar në masën 95%.
Fondet buxhetore sipas zërave janë realizuar si më poshtë:
· Shpenzimet e personelit në masën 95%
· Shpenzimet operative në masën 95%
· Shpenzimet kapitale në masën 94%
· Fondi për kompensimin e ish-pronarëve në masën 100%
· Financimi i huaj në masën 32%
Fondet buxhetore, të detajuara sipas zërave kryesorë të shpenzimeve, rezultojnë të realizuara në nivele shumë të larta. Konkretisht, shpenzimet e personelit dhe shpenzimet operative janë realizuar në masën 95%, ndërsa shpenzimet kapitale në masën 94%. Fondi për kompensimin e ish-pronarëve është realizuar plotësisht, në nivelin 100% të planifikimit vjetor. Financimi i huaj paraqet një nivel realizimi prej 32%, për shkak të problematikave të hasura në zbatimin e projekteve të financuara nga donatorët e huaj.
Siç evidentohet edhe nga grafiku, niveli i realizimit të shpenzimeve për institucionet në varësi të Ministrisë së Drejtësisë paraqitet i lartë dhe në përputhje me planifikimin buxhetor. 
Më konkretisht:
· Shpenzimet e personelit janë realizuar në vlerën 7,507,688,631 lekë nga 7,890,158,000 lekë të planifikuara, ose rreth 95%. Realizimi për secilin program pasqyrohet në analizat përkatëse.
· Shpenzimet operative janë realizuar në vlerën 3,517,325,914 lekë nga 3,715,363,808 lekë të planifikuara.
Ministria e Drejtësisë ka arritur një realizim prej rreth 95% të buxhetit të miratuar. Fondet e planifikuara janë përdorur në mënyrë efektive për përmbushjen e objektivave dhe treguesve të performancës së Aparatit të Ministrisë dhe institucioneve vartëse. Realizimi për çdo program paraqitet në analizat përkatëse më poshtë.
· Shpenzimet kapitale janë realizuar në vlerën 1,793,883,803 lekë nga 1,906,587,000 lekë të planifikuara, ose rreth 94%. Realizimi i lartë i tyre është rezultat i vijimit normal të punimeve në tre projektet kryesore të Ministrisë së Drejtësisë, si më poshtë:
1. Ndërtimi i Institutit për Edukim dhe Rehabilitim të të Miturve;
2. Ndërtimi i dhomës frigoriferike kufoma-mbajtëse dhe blerja e frigoriferëve;
3. Përmirësimi i kushteve fizike të jetesës nëpërmjet përmirësimit të përgjithshëm të infrastrukturës ndërtimore në IEVP.
Projektet “Blerje pajisje elektronike” nuk janë realizuar, pasi nuk u përfundua procedura e prokurimit nga Agjencia Kombëtare e Shoqërisë së Informacionit. Gjithashtu, për projektin “Ndërtimi i Poligonit dhe Palestrës Multimodale për Forcat Operacionale dhe Speciale të Sistemit të Burgjeve” nuk u realizua procedura nga Operatori i Blerjeve të Përqendruara. Detajet për shpenzimet kapitale sipas projekteve paraqiten në analizat përkatëse për çdo institucion.
Në zbatim të Ligjit nr. 115/2024 “Për buxhetin e vitit 2025”, fondet e miratuara për Ministrinë e Drejtësisë ishin në vlerë totale 14,372,920,000 lekë, nga të cilat 12,831,930,000 lekë për shpenzime korrente dhe 1,540,990,000 lekë për shpenzime kapitale.
Gjatë vitit buxhetor 2025, në zbatim të akteve ligjore dhe nënligjore përkatëse, janë reflektuar këto ndryshime:
I. Ndryshimet në shpenzimet korrente
· Me shkresën nr. 3604/1, datë 26.02.2025 të Ministrisë së Financave, është shtuar fondi i veçantë në vlerën 10,400,000 lekë.
· Me shkresat nr. 712/1 dhe nr. 1231/1, datë 07.02.2025, është shtuar fondi për pagesën kalimtare të komisionerëve të KPK dhe KP në vlerën 16,897,932 lekë.
· Në zbatim të Vendimit të Këshillit të Ministrave nr. 66, datë 29.01.2025, “Për një shtesë fondi në buxhetin e vitit 2025, miratuar për Ministrinë e Drejtësisë, për organizimin e Kongresit Botëror të së Drejtës 2027, në Tiranë”, është shtuar fondi në vlerën 150,000,000 lekë në shpenzimet korrente të Aparatit të Ministrisë së Drejtësisë.
· Me shkresën nr. 11953/1, datë 13.08.2025 të Ministrisë së Financave, është shtuar fondi i veçantë për Drejtorinë e Përgjithshme të Shërbimit të Provës në vlerën 250,000 lekë.
· Në zbatim të Aktit Normativ nr. 10, datë 08.10.2025, janë shtuar shpenzime korrente në vlerën 97,112,000 lekë.
· Me shkresën nr. 15843/1 prot., datë 20.11.2025, është akorduar fondi për pagesën pas ndërprerjes së funksionit të fundit të ish-Zëvendësministrit në vlerën 541,876 lekë.
· Në zbatim të Aktit Normativ nr. 11, datë 19.12.2025, janë shtuar shpenzime korrente në vlerën 593,530,000 lekë, nga të cilat 3,000,000 lekë në kapitullin 5 për Shërbimin e Përmbarimit Gjyqësor.

II. Ndryshimet në shpenzimet kapitale
· Në zbatim të Aktit Normativ nr. 6, datë 11.06.2025, janë pakësuar fondet për shpenzime kapitale si më poshtë:
· Aparati i Ministrisë së Drejtësisë në vlerën 151,990,000 lekë;
· Drejtoria e Përgjithshme e Burgjeve në vlerën 221,713,000 lekë.
· Me këtë akt janë shtuar gjithashtu 143,000,000 lekë për Institutin e Mjekësisë Ligjore dhe 291,000,000 lekë financim i huaj për Drejtorinë e Përgjithshme të Burgjeve.
· Në zbatim të Aktit Normativ nr. 10, datë 08.10.2025, janë shtuar 400,000,000 lekë për projektin “Ndërtimi i Institutit për Edukim dhe Rehabilitim të të Miturve”.
· Në zbatim të Aktit Normativ nr. 11, datë 19.12.2025, është pakësuar financimi i huaj në vlerën 200,000,000 lekë, janë pakësuar shpenzime kapitale në vlerën 3,700,000 lekë nga fondet e lira të institucioneve të tjera dhe janë shtuar sërish 200,000,000 lekë për projektin “Ndërtimi i Institutit për Edukim dhe Rehabilitim të të Miturve”.
Krahasuar me buxhetin fillestar, konstatohet një rritje totale prej 1,325,328,808 lekë, duke e çuar planin e rishikuar në vlerën 15,698,248,808 lekë.
Për shpenzimet korrente, shtesat janë në vlerën 868,731,808 lekë, duke e çuar planin e rishikuar në 13,700,661,808 lekë.
Për shpenzimet kapitale rezulton një rritje prej 456,597,000 lekë, nga të cilat 365,597,000 lekë financim i brendshëm dhe 91,000,000 lekë financim i huaj, duke e çuar planin përfundimtar të shpenzimeve kapitale në vlerën 1,997,587,000 lekë.
Plani i buxhetit i rishikuar, për vitin 2025, në total për Ministrinë e Drejtësisë është 15,698,248,808 lekë.
 Monitorimi i Shpenzimeve dhe Produkteve sipas programeve
1. Programi “Planifikim, Menaxhim dhe Administrim”

Në këtë program, planifikohen dhe monitorohen fondet buxhetore për 4 (katër) institucione;

1. Aparatin e Ministrisë
2. Agjencinë Kombëtare të Falimentimit
3. Arkivën Shtetërore të Sistemit Gjyqësor
4. Qendrën e Parandalimit të Krimeve të të Miturve dhe të Rinjve

Shpenzimet buxhetore për vitin 2025, krahasuar me buxhetin janë realizuar rreth 97%.
Më poshtë paraqesim realizimin sipas zërave kryesorë të shpenzimeve:

· Shpenzimet e personelit                          98 %
· Shpenzimet e tjera operative                   95 %
· Shpenzimet kapitale                                 99 %




Realizimi i Fondeve të Programit
                                                                                                                                             në mijë lekë


Shpenzimet sipas zërave për programin “Planifikim, Menaxhim dhe Administrim” paraqiten si më poshtë, sipas institucioneve të përfshira në këtë program.
Aparati i Ministria e Drejtësisë
Buxheti fillestar i akorduar me Ligjin nr. 115/2024 “Për buxhetin e vitit 2025” për Aparatin e Ministrisë ishte 1,378,726,000 lekë, nga të cilat 588,036,000 lekë për shpenzime korrente dhe 790,690,000 lekë për shpenzime kapitale.
Gjatë vitit 2025 janë reflektuar një sërë ndryshimesh buxhetore. Në shpenzimet korrente janë shtuar fonde për fondin e veçantë, për organizimin e Kongresit Botëror të së Drejtës 2027, për pagesën e vendimeve gjyqësore, për përkthime zyrtare, si dhe për detyrime të tjera institucionale, përfshirë pagesën për godinën ku akomodohet SPAK. Gjithashtu janë kryer transferime fondesh nga Arkivi Qendror Shtetëror i Drejtësisë.
Në shpenzimet kapitale janë reflektuar pakësime dhe shtesa fondesh, përfshirë pakësimin e projektit “Zhvillim dhe përmirësim i ALBIS” dhe shtesa të konsiderueshme për projektin “Ndërtimi i Institutit për Edukim dhe Rehabilitim të të Miturve”.
Si rezultat, shpenzimet korrente janë rritur me 890,571,876 lekë dhe shpenzimet kapitale me 447,610,000 lekë. Plani i rishikuar për shpenzimet korrente është 1,478,607,876 lekë, ndërsa për shpenzimet kapitale 1,238,300,000 lekë, duke e çuar planin total në 2,716,907,876 lekë.
Realizimi i shpenzimeve paraqitet në nivele shumë të larta:
· Shpenzimet e personelit janë realizuar 286,381,316 lekë nga 287,606,000 lekë (rreth 100%).
· Shpenzimet operative janë realizuar 1,135,556,191 lekë nga 1,191,001,876 lekë (rreth 95%).
· Shpenzimet kapitale janë realizuar 1,228,247,610 lekë nga 1,238,300,000 lekë (rreth 99%).
Aparati i Ministrisë ka si objektiv kryesor hartimin dhe përmirësimin e legjislacionit në fushën e përgjegjësisë shtetërore, dhënien e mendimit të specializuar për projektaktet e ardhura nga ministritë e linjës, monitorimin e profesioneve të lira dhe administrimin e përkthimeve zyrtare në fushën penale dhe civile.
Në kuadër të këtyre objektivave:
· Janë hartuar dhe vlerësuar 1,298 akte ligjore dhe nënligjore nga 1,344 të planifikuara.
· Janë realizuar 149 inspektime për profesionet e lira nga 110 të planifikuara, duke tejkaluar planin vjetor.
· Janë kryer 81,292 faqe përkthime zyrtare nga 81,930 të planifikuara.
Në zërin e investimeve kapitale, janë zbatuar projektet e planifikuara, ku realizim pothuajse i plotë ka pasur projekti “Ndërtimi i Institutit për Edukim dhe Rehabilitim të të Miturve”. Projekti për “Blerje pajisje elektronike” nuk u realizua për shkak të mosfinalizimit të procedurës së prokurimit nga AKSHI.
Në tërësi, Aparati i Ministrisë së Drejtësisë ka përmbushur në nivel shumë të kënaqshëm si objektivat financiare ashtu edhe ato funksionale për vitin 2025, duke garantuar mbështetje ligjore, administrative dhe institucionale për funksionimin e sistemit të drejtësisë.
Qendra për Parandalimin e Krimeve të të Miturve dhe të Rinjve
Buxheti fillestar i akorduar me Ligjin nr. 115/2024 “Për buxhetin e vitit 2025” ishte 35,300,000 lekë. Gjatë vitit janë reflektuar ndryshime buxhetore, përfshirë shtesën e fondit të veçantë në vlerën 100,000 lekë, transferimin e 150,000 lekëve në shpenzime kapitale nga projekti “Blerje pajisje zyre” te “Blerje pajisje elektronike”, si dhe pakësimin me 2,000,000 lekë në zërin e mallrave dhe shërbimeve në zbatim të Aktit Normativ nr. 11, datë 19.12.2025.
Plani i rishikuar arriti në 33,400,000 lekë, nga të cilat janë realizuar 28,739,052 lekë, ose rreth 86%.
· Shpenzimet e personelit janë realizuar 25,080,125 lekë nga 29,000,000 lekë (86%).
· Shpenzimet operative janë realizuar 3,466,427 lekë nga 4,100,000 lekë (85%).
· Shpenzimet kapitale (blerje pajisje elektronike) janë realizuar 192,500 lekë nga 300,000 lekë (64%).
Qendra ka si objektiv parandalimin e rikthimit në kriminalitet të të miturve dhe të rinjve, përgatitjen dhe zbatimin e planeve individuale të rehabilitimit dhe rishoqërizimit, si dhe ndjekjen dhe mbështetjen e tyre pas përfundimit të dënimit.
Produkti “Të mitur të trajtuar” është realizuar në 38 raste nga 180 të planifikuara. Gjatë vitit janë mbikëqyrur 15 të mitur pas përfundimit të vuajtjes së dënimit ose paraburgimit në Institutin e të Miturve Kavajë. Qendra ka bashkëpunuar ngushtë me Shërbimin e Provës dhe Punonjësit e Mbrojtjes së Fëmijëve, si dhe ka organizuar aktivitete, marrëveshje bashkëpunimi dhe tryeza ndërinstitucionale për riintegrimin social të të miturve. Pavarësisht realizimit më të ulët numerik të produktit, funksioni mbështetës dhe rehabilitues i institucionit është ushtruar në mënyrë të vazhdueshme në nivel kombëtar.
Arkivi Qendror Shtetëror i Drejtësisë
Buxheti fillestar ishte 90,300,000 lekë. Gjatë vitit janë reflektuar shtesa dhe pakësime fondesh, përfshirë shtesën e fondit të veçantë, shtesën për pagesën kalimtare të komisionerëve të KPK dhe KP, si dhe transferime fondesh drejt Aparatit të Ministrisë.
Realizimi i shpenzimeve korrente paraqitet në nivele shumë të larta:
· Shpenzime Personeli: 47,451,340 lekë nga 48,100,000 lekë (99%).
· Shpenzime Operative: 26,983,966 lekë nga 27,297,932 lekë (99%).
Në shpenzimet kapitale janë planifikuar 2,700,000 lekë. Projekti “Blerje pajisje elektronike” është realizuar në vlerën 184,800 lekë, ndërsa për projektin e rikonstruksionit të ambienteve (rregullim çatie) fondi është deklaruar i lirë.
Objektivi kryesor i institucionit është pranimi, administrimi dhe ruajtja e përhershme e dokumentacionit me rëndësi historike dhe kombëtare të gjykatave, prokurorive dhe organeve të procesit të rivlerësimit (Vetting).
Produkti “Përthithja e fondeve arkivore të gjykatave” është realizuar në masën 1,100 metra linear nga 1,350 të planifikuara.
Institucioni ka garantuar ruajtjen dhe administrimin e dokumentacionit arkivor, duke kontribuar në forcimin e sigurisë juridike dhe ruajtjen e trashëgimisë dokumentare të sistemit gjyqësor.
Agjencia Kombëtare e Falimentimit
Buxheti fillestar i akorduar ishte 13,400,000 lekë. Gjatë vitit është shtuar fondi i veçantë në vlerën 100,000 lekë dhe 400,000 lekë për shpenzime kapitale. Plani i rishikuar arriti në 13,900,000 lekë.
Realizimi i shpenzimeve paraqitet si më poshtë:
· Shpenzime Personeli: 11,207,604 lekë nga 12,000,000 lekë (93%).
· Shpenzime Operative: 1,176,917 lekë nga 1,400,000 lekë (84%).
· Shpenzime Kapitale: 497,880 lekë nga 500,000 lekë (rreth 100%).
Objektivi kryesor i Agjencisë është mbikëqyrja dhe licencimi i administratorëve të falimentimit, si dhe garantimi i zbatimit korrekt të legjislacionit në këtë fushë. Gjatë vitit 2025 janë realizuar 7 mbikëqyrje nga 7 të planifikuara, duke përmbushur plotësisht objektivin vjetor.

2. Programi “Ndihma Juridike”
Shpenzimet buxhetore për vitin 2025, krahasuar me realizimin e shpenzimeve për vitin 2025, janë realizuar rreth 86 %. Realizimi sipas zërave kryesorë, rezulton si më poshtë:

· Shpenzime personeli       84 %
· Shpenzime operative       90%
· Shpenzime kapitale          82%
                                                                        
Realizimi i Fondeve të Programit
                                                                                                                                në mijë lekë


Për vitin 2025, Drejtoria e Ndihmës Juridike Falas (DNJF) ka pasur si qëllim ofrimin e ndihmës juridike falas për individët që plotësojnë kushtet ligjore, si dhe garantimin e zbatimit dhe monitorimit të cilësisë së shërbimit, në përputhje me legjislacionin në fuqi.
Në funksion të këtij qëllimi janë përcaktuar këto objektiva:
Dhënia e ndihmës juridike parësore dhe dytësore për kategoritë përfituese sipas ligjit;
Dhënia e ndihmës juridike parësore dhe dytësore për gratë dhe vajzat, pjesë e kategorive përfituese.
Buxheti fillestar i akorduar me Ligjin nr. 115/2024 “Për buxhetin e vitit 2025” për programin “Ndihma Juridike” ishte 122,350,000 lekë, nga të cilat:
· 120,350,000 lekë shpenzime korrente;
· 2,000,000 lekë shpenzime kapitale.
I. Ndryshimet në shpenzimet korrente
· Shtesë fondi i veçantë në vlerën 100,000 lekë (shkresa nr. 3604/1, datë 26.02.2025).
· Pakësim 3,200,000 lekë për financimin e OJF-ve për ndihmën juridike parësore (Akti Normativ nr. 6, datë 11.06.2025).
· Pakësim 15,700,000 lekë shpenzime korrente (Akti Normativ nr. 10, datë 08.10.2025).
Totali i pakësimit në shpenzimet korrente: 18,800,000 lekë.
Plani i rishikuar për shpenzimet korrente: 101,550,000 lekë.
II. Ndryshimet në shpenzimet kapitale
· Pakësim 1,500,000 lekë (Akti Normativ nr. 11, datë 19.12.2025).
Plani i rishikuar për shpenzimet kapitale: 500,000 lekë.
Plani total i rishikuar për vitin 2025: 102,050,000 lekë.
Realizimi i shpenzimeve
· Shpenzimet e personelit janë realizuar 56,157,607 lekë nga 67,100,000 lekë (rreth 82%). Gjatë vitit 2025, DNJF ka pasur 10 vende vakante, çka ka ndikuar në nivelin e realizimit.
· Shpenzimet operative janë realizuar 31,009,889 lekë nga 34,450,000 lekë (rreth 90%).
Likuidimi i avokatëve që ofrojnë ndihmë juridike dytësore kryhet pasi vendimet gjyqësore marrin formë të prerë. Për vitin 2025 janë likuiduar 596 vendime të ndihmës juridike dytësore në vlerën 20,802,329 lekë.
Në muajin shkurt 2025 u hap thirrja për financimin e organizatave jofitimprurëse të autorizuara për ofrimin e ndihmës juridike parësore. Nga kjo thirrje rezultuan fituese 4 organizata. Janë likuiduar tre këste në vlerën 3,419,019 lekë (71%), ndërsa raportimi përfundimtar është mbyllur në janar 2026.
Për vitin 2025 janë parashikuar dy produkte kryesore:
· Dhënia e ndihmës juridike parësore dhe dytësore: nga 2,000 raste të planifikuara janë realizuar 2,240 raste.
· Dhënia e ndihmës juridike për gratë dhe vajzat: nga 3,000 raste të planifikuara janë realizuar 3,060 raste.
Në total, funksionojnë 32 ofrues të shërbimit të ndihmës juridike parësore në mbi 90% të territorit të vendit. Ndihma juridike parësore ofrohet gjithashtu përmes platformës online juristionline.al dhe numrit të gjelbër 08001010.
Gjatë vitit 2025 është ofruar ndihmë juridike parësore për 4,869 qytetarë, nga të cilët 2,629 gra dhe vajza në nevojë.
Shpenzimet kapitale
Për vitin 2025 janë planifikuar 500,000 lekë për shpenzime kapitale. Është realizuar procedura e blerjes së pajisjeve elektronike në vlerën 411,480 lekë, ku janë blerë 11 pajisje elektronike.
Pavarësisht pakësimeve buxhetore gjatë vitit dhe ekzistencës së vendeve vakante, Drejtoria e Ndihmës Juridike Falas ka arritur të tejkalojë objektivat e planifikuara për produktet kryesore, duke zgjeruar aksesin në drejtësi për kategoritë përfituese, veçanërisht për gratë dhe vajzat në nevojë.
Realizimi financiar dhe përmbushja e objektivave tregojnë një performancë të qëndrueshme dhe një kontribut të rëndësishëm në garantimin e aksesit të barabartë në sistemin e drejtësisë.
3. Programi “Publikime Zyrtare”

Shpenzimet buxhetore për vitin 2025, krahasuar me buxhetin e planifikuar janë realizuar rreth 96 %. Realizimi sipas zërave kryesorë, rezulton si më poshtë:

· Shpenzimet e personelit                           99 % 
· Shpenzimet e tjera operative                    78 %
· Shpenzimet kapitale                                 100%

Realizimi i Fondeve të Programit
                                                                            në mijë lekë

Buxheti fillestar i akorduar me Ligjin nr. 115/2024 “Për buxhetin e vitit 2025” për programin “Publikimet Zyrtare” ishte 72,044,000 lekë, nga të cilat:
· 67,044,000 lekë shpenzime korrente;
· 5,000,000 lekë shpenzime kapitale.
I. Ndryshimet në shpenzimet korrente
Gjatë vitit 2025 janë reflektuar këto ndryshime:
· Shtesë fondi i veçantë në vlerën 100,000 lekë (shkresa nr. 3604/1, datë 26.02.2025).
· Pakësim 5,500,000 lekë (Akti Normativ nr. 6, datë 11.06.2025).
· Pakësim 7,128,000 lekë (Akti Normativ nr. 10, datë 08.10.2025).
· Pakësim 2,500,000 lekë (Akti Normativ nr. 11, datë 19.12.2025).
Në total, pakësimi i shpenzimeve korrente është 15,028,000 lekë.
Plani i rishikuar për shpenzimet korrente: 52,016,000 lekë.
II. Ndryshimet në shpenzimet kapitale
· Pakësim 1,100,000 lekë (Akti Normativ nr. 11, datë 19.12.2025).
Plani i rishikuar për shpenzimet kapitale: 3,900,000 lekë.
Plani total i rishikuar për vitin 2025 për këtë program është 55,916,000 lekë
Realizimi i shpenzimeve
· Shpenzimet e personelit janë realizuar 42,474,467 lekë nga 42,724,000 lekë të planifikuara (rreth 99%), duke reflektuar një realizim maksimal.
· Shpenzimet e tjera operative janë realizuar 7,269,656 lekë nga 9,292,000 lekë (rreth 78%).
Në zërin e shpenzimeve kapitale, fondi prej 3,900,000 lekë është planifikuar për projektin “Blerje printer grafik” për shtypshkronjën e QBZ-së dhe është realizuar në masën 100%.
Qendra e Botimeve Zyrtare ka si objektiv kryesor garantimin e botimit në kohë dhe me saktësi të legjislacionit dhe akteve zyrtare, duke siguruar transparencë, akses publik dhe siguri juridike.
Për vitin 2025 janë parashikuar 4 produkte kryesore:
· “Botimi i akteve në Fletoren Zyrtare brenda afateve ligjore”: nga 190 akte të planifikuara janë realizuar 248 botime. Të gjitha janë botuar brenda afateve ligjore. Numri i akteve të paraqitura ka qenë më i lartë se parashikimi.
· “Botimi i kodeve dhe përmbledhëseve të legjislacionit të përditësuara, në kohë reale”: janë realizuar 6 botime nga 6 të planifikuara (realizim 100%).
· “Botimi i akteve në Buletinin e Njoftimeve Zyrtare brenda afateve ligjore”: janë planifikuar 48 dhe realizuar 35 (73%), për shkak të numrit më të ulët të akteve të paraqitura.
· “Botimi elektronik i Fletoreve Zyrtare, Buletinit të Njoftimeve Zyrtare, kodeve dhe përmbledhëseve të legjislacionit”: nga 244 të planifikuara janë botuar 289, për shkak të volumit më të lartë të akteve të paraqitura.
Pavarësisht pakësimeve buxhetore gjatë vitit, Qendra e Botimeve Zyrtare ka përmbushur në mënyrë shumë të kënaqshme objektivat e saj, duke tejkaluar planifikimin në disa produkte kryesore dhe duke garantuar botimin në kohë të akteve normative.
Realizimi i plotë i investimit në pajisje dhe niveli i lartë i realizimit të shpenzimeve të personelit kanë kontribuar në funksionimin normal dhe efikas të procesit të publikimeve zyrtare gjatë vitit 2025.
4. Programi “Mjekësia Ligjore”

Shpenzimet buxhetore për vitin 2025, krahasuar me buxhetin e planifikuar janë realizuar rreth 98 %. Realizimi sipas zërave kryesorë, rezulton si më poshtë:

· Shpenzimet e personelit                        99 %  
· Shpenzimet e tjera operative                 100 %
· Shpenzimet kapitale                              98%
      
Realizimi i Fondeve të Programit
                                                                                                                                             në mijë lekë


[bookmark: _Hlk199844614]Buxheti fillestar i akorduar me Ligjin nr.115/2024 “Për buxhetin e vitit 2025” për programin “Mjekësia Ligjore” ishte 138,150,000 lekë, nga të cilat:
· 108,150,000 lekë shpenzime korrente;
· 30,000,000 lekë shpenzime kapitale.
I. Ndryshimet në shpenzimet korrente
Gjatë vitit 2025 janë reflektuar këto ndryshime:
· Shtesë fondi i veçantë në vlerën 100,000 lekë (shkresa nr. 3604/1, datë 26.02.2025).
· Shtesë shpenzimesh korrente në vlerën 8,700,000 lekë (Akti Normativ nr. 6, datë 11.06.2025).
· Pakësim shpenzimesh korrente në vlerën 11,000,000 lekë (Akti Normativ nr. 11, datë 08.10.2025).
Në total, pakësimi i fondeve për shpenzimet korrente është 2,200,000 lekë.
Plani i rishikuar për shpenzimet korrente: 105,950,000 lekë.
II. Ndryshimet në shpenzimet kapitale
· Shtesë fondesh në vlerën 143,000,000 lekë (Akti Normativ nr. 6, datë 19.12.2025).
Plani i rishikuar për shpenzimet kapitale: 173,000,000 lekë.
Plani total i rishikuar
Plani i rishikuar i buxhetit për vitin 2025 për këtë program është 278,950,000 lekë.
Realizimi i shpenzimeve
· Shpenzimet e personelit janë realizuar 67,107,864 lekë nga 67,772,000 lekë (rreth 99%).
· Shpenzimet operative janë realizuar 38,052,437 lekë nga 38,178,000 lekë (rreth 100%).
· Shpenzimet kapitale janë realizuar 169,272,985 lekë nga 173,000,000 lekë (rreth 98%).
Realizimi financiar paraqitet në nivele shumë të larta, duke reflektuar një menaxhim efikas të fondeve të akorduara.
Për vitin 2025, Instituti ka planifikuar dy produkte kryesore:
1. Akte ekspertimi mjeko-ligjor – janë kryer 17,608 akte ekspertimi nga 18,500 të planifikuara.
2. Akte ekspertimi për raste të dhunës seksuale – janë kryer 62 akte nga 145 të planifikuara.
Për Institutin e Mjekësisë Ligjore është pothuajse e pamundur të bëhet një parashikim i saktë i numrit të ekspertizave, pasi ky tregues varet nga rastet e referuara nga organet e drejtësisë dhe hetimit.
Realizimi i projekteve kapitale
Shpenzimet kapitale të planifikuara janë realizuar si më poshtë:
· “Blerje pajisje autopsie dhe laboratorike” – janë likuiduar 36,888,000 lekë nga 36,890,000 lekë (66 pajisje autopsie, kontratë e vitit 2024).
· “Blerje pajisje elektronike” – nga 1,000,000 lekë janë realizuar 500,000 lekë (8 pajisje elektronike).
· “Shtim kati dhe rikonstruksion i IML-së dhe Morgut” – nga 10,516,000 lekë janë realizuar 10,509,947 lekë (100%).
· “Ndërtim dhome frigoriferike kufoma-mbajtëse dhe blerje frigoriferësh” – nga 124,594,000 lekë janë likuiduar 121,375,038 lekë.
Gjatë vitit 2025, Instituti i Mjekësisë Ligjore ka arritur një realizim shumë të lartë financiar, veçanërisht në zërin e investimeve kapitale, duke përmirësuar ndjeshëm infrastrukturën dhe kapacitetet teknike.
Pavarësisht vështirësisë në parashikimin e saktë të volumit të ekspertizave, institucioni ka përmbushur në masë të konsiderueshme objektivat e tij, duke kontribuar drejtpërdrejt në mbështetjen e sistemit të drejtësisë dhe garantimin e standardeve profesionale në ekspertimin mjeko-ligjor.
5. Programi “Sistemi i Burgjeve”

Shpenzimet buxhetore për vitin 2025, krahasuar me buxhetin e planifikuar, janë realizuar rreth 94%. Realizimi sipas zërave kryesorë, rezulton si më poshtë:

· Shpenzimet e personelit		95 % 
· Shpenzimet e tjera operative	95 %
· Shpenzimet kapitale		81 %

Realizimi i Fondeve të Programit
                                                                                                                                            në mijë lekë


Buxheti fillestar i akorduar me Ligjin nr.115/2024 “Për buxhetin e vitit 2025” për programin “Sistemi i Burgjeve” ishte 9,572,240,000 lekë, nga të cilat:
· 8,872,240,000 lekë shpenzime korrente;
· 700,000,000 lekë shpenzime kapitale.
I. Ndryshimet në shpenzimet korrente
Gjatë vitit 2025 janë reflektuar këto ndryshime:
· Shtesë fondi i veçantë në vlerën 8,150,000 lekë (shkresa nr. 3604/1, datë 26.02.2025).
· Shtesë shpenzimesh korrente në vlerën 72,000,000 lekë (Akti Normativ nr. 10, datë 08.10.2025).
Në total, shtesa e fondeve për shpenzimet korrente është 80,150,000 lekë.
Plani i rishikuar për shpenzimet korrente: 8,952,390,000 lekë.
II. Ndryshimet në shpenzimet kapitale
· Pakësim i shpenzimeve kapitale me financim të brendshëm në vlerën 221,713,000 lekë (Akti Normativ nr. 6, datë 11.06.2025).
· Shtesë financimi të huaj në vlerën 291,000,000 lekë.
· Pakësim i financimit të huaj në vlerën 200,000,000 lekë (Akti Normativ nr. 11, datë 08.10.2025).
Në total, financimi i huaj është shtuar me 91,000,000 lekë, ndërsa shpenzimet kapitale me financim të brendshëm janë pakësuar me 221,713,000 lekë. Plani i rishikuar për shpenzimet kapitale: 478,287,000 lekë.
Plani i rishikuar i buxhetit për vitin 2025 për këtë program është 9,521,667,000 lekë.
Realizimi i shpenzimeve
· Shpenzimet e personelit: 6,295,264,619 lekë nga 6,641,040,000 lekë (rreth 95%).
· Shpenzimet korrente: 2,194,584,424 lekë nga 2,311,350,000 lekë (rreth 95%).
· Shpenzimet kapitale: 387,053,932 lekë nga 478,287,000 lekë (rreth 81%).
Financimi i huaj i planifikuar në vlerën 91,000,000 lekë është realizuar në masën 28,819,550 lekë.
Produktet dhe realizimi i tyre
Për vitin 2025 janë parashikuar 8 produkte në kuadër të shpenzimeve korrente:
1. Administrata funksionale – realizuar 4,215 punonjës nga 4,594 të planifikuar (379 vende vakante).
2. Të dënuar burra të trajtuar në IEVP – planifikuar 5,043; trajtuar mesatarisht 4,370.
3. Të dënuar femra të trajtuara në IEVP – planifikuar 120; trajtuar 102.
4. Të dënuar të mitur të trajtuar në IEVP – planifikuar 40; trajtuar 20.
5. Të dënuar të trajtuar me shërbim shëndetësor – planifikuar 313; trajtuar 477 raste (trajtim i vazhdueshëm).
6. Të burgosur të integruar burra – 190 të integruar.
7. Të burgosur të integruar femra – 4 të integruara.
8. Të burgosur të integruar të mitur – 38 të integruar.
Për produktet që lidhen me integrimin pas lirimit, nuk ka pasur raportim të plotë nga institucionet përkatëse; si tregues faktik është përdorur numri i të dënuarve aktualisht të punësuar në institucion ose në sektorin privat.
Realizimi i këtyre produkteve ndikon drejtpërdrejt në përmirësimin e kushteve në sistemin penitenciar dhe në rritjen e standardeve të trajtimit dhe riintegrimit.
Projektet kapitale të vitit 2025
1. “Studime dhe projektime” – planifikuar 12,262,259 lekë; realizuar 4,919,736 lekë (40%). Janë realizuar projektet për kompleksin poligon/palestrë dhe rikonstruksionin e burgut të Fushë-Krujës; dy procedura të tjera nuk janë realizuar.
2. “Blerje automjete për sistemin e burgjeve” – planifikuar 6,171,660 lekë; realizuar 2,743,400 lekë (përfshirë 15 autoambulanca të shpërndara në IEVP).
3. “Blerje pajisje të ndryshme për sistemin e burgjeve” – planifikuar 9,350,000 lekë; realizuar 8,711,064 lekë (93%).
4. “Përmirësimi i kushteve fizike të jetesës nëpërmjet përmirësimit të përgjithshëm të infrastrukturës ndërtimore në IEVP” – planifikuar 261,900,000 lekë; realizuar 100%.
5. “Ndërtimi i Burgut të Ri Kukës” – fond 140,000,000 lekë; është likuiduar hartimi i projektit dhe parapagimi 10% i kontratës në vlerën 104,390,710 lekë.
6. “Rritje e nivelit të sigurisë fizike nëpërmjet sistemeve të sigurisë” – planifikuar 2,738,481 lekë; realizuar 100%.
7. “Ndërtimi i Poligonit dhe Palestrës Multimodale për Forcat Operacionale dhe Speciale” – alokuar 42,114,600 lekë; nuk është realizuar për shkak të mosmbylljes së procedurës nga Operatori i Blerjeve të Përqendruara.
8. “Mbikëqyrje dhe kolaudim i projektit të përmirësimit të kushteve fizike në IEVP” – planifikuar 3,750,000 lekë; realizuar 1,650,541 lekë (vetëm mbikëqyrja).
Gjatë vitit 2025, Drejtoria e Përgjithshme e Burgjeve ka realizuar në nivele të larta shpenzimet korrente dhe të personelit, ndërsa realizimi i investimeve kapitale paraqitet në nivel të kënaqshëm, me disa projekte strategjike të përfunduara plotësisht.
Megjithëse evidentohen vakanca në administratë dhe diferenca mes planifikimit dhe realizimit të disa produkteve, sistemi penitenciar ka vijuar funksionimin normal, përmirësimin e infrastrukturës dhe rritjen e standardeve të sigurisë dhe trajtimit të të dënuarve, në përputhje me objektivat e reformës në sistemin e burgjeve.Top of FormBottom of Form

6. Programi “Shërbimi i Përmbarimit Gjyqësor”

Shpenzimet buxhetore për vitin 2025, krahasuar buxhetin e planifikuar janë realizuar 95 %. Realizimi sipas zërave kryesorë, rezulton si më poshtë:

· Shpenzimet e personelit                           96 % 
· Shpenzimet e tjera operative                    90 %
· Shpenzimet kapitale                                 98%
 
Realizimi i Fondeve të Programit
                                                                                                                                            në mijë lekë

Buxheti fillestar i akorduar me Ligjin nr.115/2024 “Për buxhetin e vitit 2025” për programin “Shërbimi i Përmbarimit Gjyqësor” ishte 302,936,000 lekë, nga të cilat:
· 297,936,000 lekë shpenzime korrente;
· 5,000,000 lekë shpenzime kapitale.
I. Ndryshimet në shpenzimet korrente
Gjatë vitit 2025 janë reflektuar këto ndryshime:
· Shtesë fondi i veçantë në vlerën 550,000 lekë (shkresa nr. 3604/1, datë 26.02.2025).
· Pakësim i shpenzimeve korrente në vlerën 8,160,000 lekë (Akti Normativ nr. 6, datë 11.06.2025).
· Shtesë në kapitullin 05 në vlerën 3,000,000 lekë (Akti Normativ nr. 11, datë 08.10.2025).
Në total, pakësimi nei shpenzimeve korrente është 4,610,000 lekë.
Plani i rishikuar për shpenzimet korrente: 293,326,000 lekë.
II. Ndryshimet në shpenzimet kapitale
· Pakësim i shpenzimeve kapitale në vlerën 1,100,000 lekë (Akti Normativ nr. 11, datë 08.10.2025). Plani i rishikuar për shpenzimet kapitale: 3,900,000 lekë.
Plani i rishikuar i buxhetit për vitin 2025 për këtë program është 297,226,000 lekë.
Realizimi i shpenzimeve
· Shpenzimet e personelit: 249,837,193 lekë nga 260,426,000 lekë (rreth 96%).
· Shpenzimet operative: 29,735,694 lekë nga 32,900,000 lekë (rreth 90%).
Realizimi financiar paraqitet në nivele të kënaqshme, duke reflektuar funksionim normal të strukturave të përmbarimit.
Për vitin 2025 janë parashikuar tre objektiva kryesorë:
· “Tituj ekzekutivë që kanë marrë zgjidhje ligjore” – realizuar rreth 82%, me 12,420 tituj të ekzekutuar nga 15,208 të planifikuar.
· “Urdhra mbrojtjeje të regjistruar” – realizuar rreth 100%, me 1,153 urdhra mbrojtjeje të trajtuar.
· “Pensione ushqimore, kujdestari për fëmijët dhe takim me fëmijët” – në total 10,222 çështje, të cilat janë në vijim për ekzekutimin e pensioneve ushqimore dhe realizimin e takimeve me fëmijët.
Këta tregues reflektojnë rolin thelbësor të institucionit në garantimin e zbatimit të vendimeve gjyqësore, mbrojtjen e të drejtave të familjes dhe ekzekutimin efektiv të titujve ekzekutivë.
Shpenzimet kapitale
Shpenzimet kapitale të planifikuara në vlerën 3,900,000 lekë për projektin “Blerje automjete” janë realizuar në vlerën 3,816,000 lekë (rreth 100%). Janë blerë dy automjete, të cilat kontribuojnë në rritjen e eficiencës operacionale të shërbimit.
Gjatë vitit 2025, Shërbimi i Përmbarimit Gjyqësor ka arritur një realizim të mirë financiar dhe funksional, me përmbushje të plotë të objektivit për urdhrat e mbrojtjes dhe një nivel të kënaqshëm të ekzekutimit të titujve ekzekutivë.
Investimi në mjete transporti dhe menaxhimi eficient i burimeve njerëzore kanë mbështetur përmirësimin e performancës dhe forcimin e zbatimit të vendimeve gjyqësore në shkallë kombëtare.
7. Programi “Shërbimi për Çështjet e Birësimeve”

Shpenzimet buxhetore për vitin 2025, krahasuar me buxhetin janë realizuar rreth 80%. Realizimi sipas zërave kryesorë, rezulton si më poshtë:

· Shpenzimet e personelit                           85 % 
· Shpenzimet e tjera operative                    62 %
· Shpenzime kapitale                                  43%



Realizimi i Fondeve të Programit
                                                                                                                                     në mijë lekë
                                                                                                   


Buxheti fillestar i akorduar me Ligjin nr.115/2024 “Për buxhetin e vitit 2025” për programin “Shërbimi për Çështjet e Birësimeve” ishte 18,640,000 lekë.
· Me shkresën nr.3604/1, datë 26.02.2025 të Ministrisë së Financave është shtuar fondi i veçantë në vlerën 100,000 lekë.
· Plani i rishikuar për vitin 2025 për këtë program është 18,740,000 lekë.
Realizimi i shpenzimeve
· Shpenzimet e personelit: 12,676,419 lekë nga 15,000,000 lekë të planifikuara, rreth 85%.
· Shpenzimet operative: 2,199,113 lekë nga 3,540,000 lekë të planifikuara, rreth 62%.
Nënrealizimi i shpenzimeve operative ka ardhur kryesisht për shkak të mosfinalizimit të plotë të procedurave të prokurimit gjatë vitit buxhetor. Megjithatë, kjo nuk ka penguar funksionimin normal të institucionit, por evidenton nevojën për përmirësim në planifikim dhe ndjekje të afateve procedurale në vitin pasardhës.
· Shpenzimet kapitale: 86,384 lekë nga 200,000 lekë të planifikuara.
Për vitin 2025, Shërbimi për Çështjet e Birësimeve ka parashikuar një produkt kryesor:
· “Kërkesa për birësim të shqyrtuara” – nga 20 kërkesa të planifikuara, janë realizuar 26 kërkesa për birësim.
Ky rezultat tregon angazhim maksimal të institucionit për shqyrtimin e të gjitha kërkesave të aplikantëve dhe realizimin e proceseve birësuese për fëmijët, sipas dosjeve të depozituara në Komitetin Shqiptar të Birësimeve.
Gjatë vitit 2025, Shërbimi për Çështjet e Birësimeve ka arritur rezultate të suksesshme në realizimin e produktit kryesor, duke garantuar shqyrtim të plotë të kërkesave për birësim. Nënrealizimi financiar në disa zëra reflekton nevojën për përmirësim të planifikimit dhe menaxhimit të procedurave, pa cënuar funksionimin e institucionit.
Kjo performancë kontribuon në mbrojtjen e të drejtave të fëmijëve dhe aplikantëve birësues në përputhje me legjislacionin në fuqi.
8. Programi “Shërbimi i Kthimit dhe Kompensimit të Pronave”
Buxheti fillestar i akorduar me Ligjin nr.115/2024 “Për buxhetin e vitit 2025” për programin “Shërbimi i Kthimit dhe Kompensimit të Pronave” ishte 2,415,646,000 lekë, nga të cilat:
· Shpenzime korente: 317,306,000 lekë
· Fond për kompensimin e ish-pronarëve: 2,095,140,000 lekë
· Shpenzime kapitale: 3,000,000 lekë
Ndryshimet në shpenzimet korrente
· Me shkresën nr.3604/1, datë 26.02.2025, Ministria e Financave miratoi shtesë fondi të veçantë në vlerën 200,000 lekë.
· Në zbatim të Aktit Normativ nr.10, datë 08.10.2025, shpenzimet korente u pakësuan me 23,900,000 lekë.
· Në zbatim të Aktit Normativ nr.11, datë 19.12.2025, shpenzimet korente u pakësuan me 22,700,000 lekë.
Totali i pakësimeve: 46,400,000 lekë
Plani i rishikuar i shpenzimeve korente: 270,906,000 lekë
Plani i rishikuar për programin 2025: 2,369,046,000 lekë
Realizimi i shpenzimeve sipas zërave kryesorë
· Shpenzimet e personelit: 100%
· Shpenzimet operative: 71%
· Kompensimi i ish-pronarëve: 100%
· Shpenzimet kapitale: 0%
Për vitin 2025, Shërbimi i Kthimit dhe Kompensimit të Pronave ka realizuar shumicën e shpenzimeve në përputhje me planin e rishikuar, duke përmbushur plotësisht obligimet ndaj ish-pronarëve dhe shpenzimet për personelin. Nënrealizimi i shpenzimeve operative dhe kapitale evidenton nevojën për përmirësim të menaxhimit të procedurave dhe përgatitjes së projekteve kapitale në vitin pasardhës. Ky realizim siguron funksionimin e programit dhe zbatimin e objektivave të parashikuara për kompensimin dhe kthimin e pronave sipas legjislacionit në fuqi.

Realizimi i Fondeve të Programit
                                                                                                                                          në mijë lekë


Buxheti i këtij programi për vitin 2025 u menaxhua në përputhje me Ligjin nr.115/2024 dhe ndryshimet normative gjatë vitit.
Realizimi i shpenzimeve për vitin 2025
· Shpenzimet e personelit: 228,656,525 lekë nga 229,106,000 lekë të planifikuara (~100%)
· Shpenzimet operative: 29,585,970 lekë nga 41,800,000 lekë të planifikuara (~71%)
· Nënrealizimi për shkak të moslikuidimit për mirëmbajtje dhe blerje materiale, për shkak të urdhër bllokimit të llogarisë 602 në degën e thesarit.
· Fondi i kompensimit të ish-pronarëve: 2,095,140,000 lekë nga 2,095,140,000 lekë të planifikuara (~100%)
Plani i rishikuar për vitin 2025 ka siguruar që shërbimi të funksionojë normalisht, duke realizuar të gjitha detyrimet ndaj ish-pronarëve dhe shpenzimet për personelin.
Produktet e realizuara
1. Përfitues nga fondi fizik dhe financiar të kompensuar – realizuar 100%
· 96 subjekte të kompensuara me 294,101,002 lekë nga 103 planifikuar
· 7 subjekte ende në proces
· Fondi i kompensimit ruhej në Bankën e Nivelit të Dytë dhe Bankën e Shqipërisë
2. Vendimet e ankimuara në Gjykatë – realizuar rreth 100%
· Mbyllur 289 vendime të ankimuara
· Depozituar 255 padi në gjykatat administrative të shkallës së parë dhe apelin administrativ
3. Blerje pajisje elektronike – nuk u realizua
· Procedura nuk u përfundua nga Agjencia Kombëtare e Shoqërisë së Informacionit
4. Trajtimi i kërkesave për njohje pronësie ndër vite
· Në trajtim: 6,803 dosje dhe praktika
· Mbyllur: 101 dosje dhe praktika (78 me vendim, 23 me memo)
· 159 subjekte në pritje për plotësim dokumentacioni
5. Shpërndarja e fondit të Aluiznit (Kompensim nga ndërtimet informale të legalizuara) – realizuar 70%
· 626 subjekte të kompensuara me vlerë 677,585,966 lekë
· 1,296 aplikime të reja pranuar gjatë vitit
6. Kompensim nga ndërtimet informale të legalizuara – realizuar 100%
· 3,527 subjekte të kompensuara me 1,396,651,400 lekë në zbatim të Vendimit të Këshillit të Ministrave nr.158, dt.30.12.2025
Ky realizim tregon përmbushjen e objektivave kryesore të Shërbimit për vitin 2025, duke siguruar kompensimin e ish-pronarëve, trajtimin e kërkesave të pronësisë dhe ekzekutimin e vendimeve ligjore, pavarësisht sfidave në shpenzimet operative dhe për blerje kapitale.
Në total, fondet janë shfrytëzuar efektivisht për realizimin e objektivave ligjore dhe produktive të vitit 2025.
9. Programi “Shërbimi i Provës”

Shpenzimet buxhetore për vitin 2025, krahasuar me buxhetin e alokuar janë realizuar rreth 96%. Realizimi sipas zërave kryesorë, rezulton si më poshtë:

· Shpenzimet e personelit                           97 % 
· Shpenzimet e tjera operative                    87 %
· Shpenzime kapitale                                  8.5 %


Realizimi i Fondeve të Programit
                                                                                                                                             në mijë lekë


Buxheti fillestar për programin e Shërbimit të Provës për vitin 2025 ishte 213,388,000 lekë, nga të cilat 211,388,000 lekë për shpenzime korente dhe 2,000,000 lekë për shpenzime kapitale.
Ndryshimet në shpenzimet korrente
· Shtesë fondi i veçantë 26.02.2025: 200,000 lekë
· Shtesë fondi i veçantë 13.08.2025: 250,000 lekë
· Pakësim shpenzimesh korente me AN nr.11, 19.12.2025: 1,500,000 lekë
Plani i rishikuar:
· Shpenzimet korente: 210,338,000 lekë
· Shpenzimet kapitale: 2,000,000 lekë
· Totali i rishikuar: 212,338,000 lekë
Realizimi i shpenzimeve
· Totali: 203,269,004 lekë (96% e planit total)
· Shpenzimet e personelit: 185,393,542 lekë nga 190,284,000 lekë (97%)
· Shpenzimet operative: 9,748,964 lekë nga 21,554,000 lekë (87%)
Nënrealizimi për shkak të mosfinalizimit të plotë të procedurave të prokurimit gjatë vitit buxhetor.
Shpenzimet kapitale:
· “Blerje pajisje elektronike” (1,800,000 lekë) – nuk u realizua për shkak të mosfinalizimit të procedurës nga AKSHI
· “Blerje pajisje zyre” (200,000 lekë) – realizuar 170,232 lekë (85%), 2 pajisje të blera
Produktet e realizuara
1. Persona të mbikqyrur me dënime alternative (meshkuj) – realizuar 96%
8,760 persona nga 9,100 të planifikuar
2. Gra të dënuara me dënime alternative në programin e riintegrimit – realizuar 88%
698 raste nga 790 të planifikuara, nënrealizimi lidhet me numrin e vendimeve gjyqësore për gratë në proces riintegrimi
3. Të mitur të mbikqyrur nga Shërbimi i Provës – realizuar 104%
312 të mitur nga 300 të planifikuar
Realizimi i vitit 2025 tregon një përmbushje të lartë të objektivave kryesore, sidomos në mbikqyrjen e të miturve dhe personave meshkuj me dënime alternative, ndërsa produkti për gratë mbeti pak nën pritshmëri për shkak të faktorëve gjyqësorë. Fondet operative dhe kapitale u realizuan për shkak të mosfinalizimit të procedurës nga AKSHI.




[bookmark: _GoBack]SEKRETAR I PËRGJITHSHËM
Buxheti për  vitin 2025	
Planifikim Menaxhim Administrimi	Ndihma Juridike	 Publikimevet Zyrtare	 Mjeksia Ligjore	Sistemi Burgjeve	Sherbimi Permbarimit Gjyqesor	Sherbimi per Ceshtjet e Biresimeve	Sherbimi Kthimit e Kompesimit Pronave	Sherbimi i Proves	2842305.8080000002	102050	55916	278950	9521677	297226	18740	2369046	212338	Realizimi për vitin  2025	
Planifikim Menaxhim Administrimi	Ndihma Juridike	 Publikimevet Zyrtare	 Mjeksia Ligjore	Sistemi Burgjeve	Sherbimi Permbarimit Gjyqesor	Sherbimi per Ceshtjet e Biresimeve	Sherbimi Kthimit e Kompesimit Pronave	Sherbimi i Proves	2766426.676	87578.975999999995	53644.123	274433.29599999997	8905722.5250000004	283389	14961.915999999999	2353382.4950000001	203269.00399999999	



Buxheti për vitin 2025	
Shpenzime Personeli	Shpenzime Operative	Shpenzime Kapitale	Fondi per Kompensimin e ish pronareve 	Financimi I Huaj	7890158	3715364	1906587	2095140	91000	Realizimi për vitin 2025	
Shpenzime Personeli	Shpenzime Operative	Shpenzime Kapitale	Fondi per Kompensimin e ish pronareve 	Financimi I Huaj	7507689	3517326	1793834	2095140	28820	



Buxheti  për vitin 2025	
Shpenzime Personeli	Shpoenzime Operative	Shpenzime Kapitale	376706	1223800	1241800	Realizimi për vitin 2025	
Shpenzime Personeli	Shpoenzime Operative	Shpenzime Kapitale	370120	1167184	1229123	



Buxheti për vitin 2025	
Shpenzime personeli	Shpenzime operative	Shpenzime Kapitale	67100	34450	500	Realizimi per vitin 2025	
Shpenzime personeli	Shpenzime operative	Shpenzime Kapitale	56158	31010	411	



Buxheti për vitin 2025	
Shpenzimet e personelit	Shpenzimet e tjera operative	Shpenzime kapitale	42724	9292	3900	Realizimi për vitin 2025	
Shpenzimet e personelit	Shpenzimet e tjera operative	Shpenzime kapitale	42474	7270	3900	



Buxheti për  vitin 2025 	
Shpenzimet e personelit	Shpenzimet e tjera operative	Shpenzimet Kapitale	67772	38178	173000	Realizimi për vitin 2025	
Shpenzimet e personelit	Shpenzimet e tjera operative	Shpenzimet Kapitale	67108	38052	169273	



Buxheti për vitin 2025 	
Shpenzimet e personelit	Shpenzimet e tjera operative	Shpenzimet Kapitale	Financim I huaj	6641040	2311350	478287	91000	Realizimi për vitin 2025	
Shpenzimet e personelit	Shpenzimet e tjera operative	Shpenzimet Kapitale	Financim I huaj	6295265	2194584	387054	28820	



Buxheti  për vitin 2025 	
Shpenzimet e personelit	Shpenzimet operative	Shpenzime Kapitale	260426	32900	3900	Realizimi  për vitin 2025	
Shpenzimet e personelit	Shpenzimet operative	Shpenzime Kapitale	249837	29736	3816	



Buxheti për vitin 2025	
Shpenzimet e personelit	Shpenzimet e tjera operative	Shpenzime kapitale	15000	3540	200	Realizimi per vitin 2025	

Shpenzimet e personelit	Shpenzimet e tjera operative	Shpenzime kapitale	12676	2199	86	



Buxheti  për vitin 2025	
Shpenzime  Personeli	Shpenzime Operative	Shpenzime Kapitale	Fondi per kompensim	229106	41800	3000	2095140	Realizimi  per vitin 2025	

Shpenzime  Personeli	Shpenzime Operative	Shpenzime Kapitale	Fondi per kompensim	228657	29586	0	2095140	



Buxheti  për  vitin 2025	
Shpenzime personeli	Shpenzime operative	Shpenzime kapitale	190284	20254	2000	Realizimi  për vitin 2025	
Shpenzime personeli	Shpenzime operative	Shpenzime kapitale	185394	17705	170	

Shpenzime Faktike të 

Periudhës/Progresive

Realizimi 

në %

Emërtimi I Programit Buxhetor

Planifikimi, Menaxhimi dhe Administrimi

943,679,534.97 1,517,726,000.00 2,842,305,808.00 2,766,426,676.00 97%

Publikimet Zyrtare

45,501,798.00 72,044,000.00 55,916,000.00 53,644,123.00 96%

Mjekësia Ligjore

166,298,473.00 138,150,000.00 278,950,000.00 274,433,296.00 98%

Shërbimet për Çështjet e Birësimeve

16,540,588.00 18,640,000.00 18,740,000.00 14,961,916.00 80%

Shërbimi i Kthimit dhe Kompensimit të 

Pronave

4,334,818,502.00 2,415,446,000.00 2,369,046,000.00 2,353,382,495.00 99%

Ndihma Juridike

66,899,221.00 122,350,000.00 102,050,000.00 87,578,976.00 86%

Shërbimi i Përmbarimit Gjyqësor

265,325,314.00 302,936,000.00 297,226,000.00 283,388,887.00 95%

Sistemi i Burgjeve

7,910,639,124.41 9,572,240,000.00 9,521,677,000.00 8,905,722,525.00 94%

Shërbimi i Provës

180,597,420.00 213,388,000.00 212,338,000.00 203,269,004.00 96%

Totali i Shpenzimeve buxhetore të Ministrisë (Kap 

01,02,03,04,05,08,22)

13,930,299,975.38 14,372,920,000.00 15,698,248,808.00 14,942,807,898.00

95%

Shpenzime nga të Ardhurat Jashtë limitit (Kap 06)

2,897,503.00

Totali Shpenzimeve të Ministrisë

13,943,402,560.38 14,945,705,401.00

Ministria e Drejtësisë


